
వానిసేనలను బర్వతములు వైచి - మానక నొప్పింప మఱి వాఁడు విఱిగె.

దరులను గిరులను దంష్ట్రల వానిఁ - గరము నొప్పించె నాగంధమాదనుఁడు

దఱచుగా నా వేగదర్శిపై శుకుఁడు - నెఱినాట నమ్ములు నిగిడించుటయును

వానిరథంబు దుర్వారుఁడై వేగ - పూనికమైఁ దొక్కి పొడిపొడి చేసె

నడ నకంపనుఁ డంత నలునకు నెదుర - నడతేరఁగా దొడ్డనగమున నతఁడు

ఉరవడితో గ్రుద్దు లురుకునట్లుగను - బెరిఁగి యాతనిమీఁదఁ బెట్టుగా వ్రేసె2290

వాఁడి బాణంబులు వడి నలుమీఁద - వాఁ డేసె నేసిన వాని వాలమున

గురుతరంబగుశక్తి గొని జంబుమాలి - యరుదుగ నురవడి హనుమంతు నేసె

నెరి జవంబున నాంజనేయుండు గినిసి - యురక రథంబుపై నురికి యుగ్రతను

గిరివరశిఖరంబుక్రియ నున్నవాని - శిరమరచే వ్రేసి చేసే వ్రయ్యలుగ

శరపరంపర విభీషణుని మిత్రఘ్నుఁ - డురవడి నెత్తురు లురల నేయుటయుఁ

గలుషించి యాతఁడు గద వేయుటయును - దలకి మూర్ఛిల్లె మిత్రఘ్నుఁ డెంతయును

వనచరసేనల వారక పట్టి - కొని లీల మ్రింగు నికుంభుని గిట్టి

ఘూర్ణితారుణకటాక్షుండునై సప్త - పర్ణవృక్షంబున భానుజుం డడఁచె.

మొనసి యుద్ధతి వజ్రముష్టి యన్వానిఁ - బెనుపార మైందుండు పిడికిటఁ బొడువ

నాలంకగోపురం బవనీస్థలమునఁ - గూలెనో యనఁ దన్నుకొని వాఁడు గూలె

వినువీథి సుర లార్వ ద్వివిదుండు శైల - మున నశనిప్రభు మొనఁ గూల నేసెఁ.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

